
THE INTEGRATIVE PROCESS IN INCLUSIVE EDUCATION AS A 

FACTOR OF STABILIZING A SAFE LIFE ENVIRONMENT 

Abstract: This article discusses the knowledge, skills and abilities of students 

with disabilities, the use of integration factors to ensure the dialectical unity of 

their personal and professional important qualities, the integration of the content 

of inclusive education, the coordination of plans and programs. studied subjects, 

establishing interdisciplinary links between them, optimizing the achievement of 

the integration goals of students with disabilities is pedagogically analyzed, 

which is a factor that ensures life safety. 

Key words: inclusive education, integration, inclusive education, disabled 

student, skill, personal and professional qualities, dialectical unity, content of 

education, subject plans, programs, coordination, pedagogical factors, limited 

life activity, conditions, social adaptation, practical mechanism. 

Инклюзив таълимда интеграцион муҳитни қарор топтириш, замонавий 

инновацион ёндашувнинг муҳим омилларидан бири бўлиб, имконияти 

чекланган ўқувчилар фаолиятида муҳим рол ўйнайди. Е.О.Галицких 

фикрича, интеграция замонавий тизимли тафаккурнинг умумий 

методологияси, универсал мантиқий усулларига асосланган турли 

тизимлардан олинган илмий билимларни мос келишини таъминлайди[3]. 

 Интеграция жараёни туфайли бир ўқув фанидан олинган билимларни 

бошқа фанда қўллаш ҳисобига турли фанларнинг ўзаро бойиши ва 

ривожланиши содир бўлади. Е.О.Галицких таъкидлашича, интеграция 

жараёнларини амалга ошириш тўртта асосий даражада амалга оширилади: 

- фанлараро интеграция – яхлит онгни, ижодий фаолиятнинг 

моҳиятини англашни ва уни амалга оширишга услубий тайёргарликни 

таъминловчи турли фанларни фундаментал ғоялари, тамойиллари, усуллари 

даражасидаги интеграция; 

- бир фаннинг бўлимлари ўртасида семантик, мазмунли, таркибий ва 

технологик алоқаларни ўрнатишга қаратилган фан ичидаги интеграция. 

Ушбу турдаги интеграция магистрал алоқаларни, шунингдек, назария ва 

амалиёт ўртасидаги алоқаларни аниқлаш имконини беради; 

 - тадқиқот диалогик ўзаро таъсир доирасининг кўп томонлама 

очиқлиги орқали ҳамкорликни ўрнатиш ва биргаликда яратиш билан 

тавсифланган шахслараро интеграция; 

- ютуқларни ўрганиш ва янги шахсий тажрибани шакллантиришни 

таъминлайдиган ички интеграция, бу фаолиятга рефлексли тайёрлик, ҳамда 

касбий фикрлашни шакллантиришда ифодаланади[3]. 

Нуқтаи назаримизча ҳозирги вақтда педагогик интеграция нафақат 

мақсадлар, тамойиллар, мазмун, ташкил этиш шакллари бирлигини 

ифодалашнинг энг юқори шакли, балки таълим жараёнининг турли 

таркибий қисмларининг ўзаро боғлиқлиги асосида кенгайтирилган 

педагогик бирликларни яратиш сифатида қаралади. 

 Интеграциялашган мақсаддан айнан тадқиқот ишимизда 

фойдаланишимиз - имконияти чекланган ўқувчиларнинг билимлари, 

кўникмалари ва қобилиятлари, уларнинг шахсий ва касбий муҳим 

фазилатларининг диалектик бирлигини таъминлашдир. 

Инклюзив таълим мазмунининг интеграцияси ўрганилаётган фанларни 

режалари, дастурларини мувофиқлаштириш ва улар ўртасида фанлараро 

алоқаларни ўрнатишда ифодаланади. Шу билан бирга, инклюзив таълим 

жараёнида шакл ва усулларнинг интеграцияси мақсадларга эришишни 

оптималлаштиришни таъминлайди, уларнинг онгли равишда танланиши ва 

бир-бирини тўлдиришини, ҳамда ҳаёт хавфсизлигини ўрганишда бирликни 

кўрсатади. Бу бирлик, аввало, илмий фактлар, тушунчалар ва қонуниятлар 

даражасида мустаҳкамланади, кейин у умумий шаклда ифодаланади. Унинг 

самарадорлиги имконияти чекланган ўқувчиларни хавфсиз ҳаётга 

тайёргарлигини шакллантириш билан белгиланади. 

Жамиятимизда мавжуд таълим стандартининг таҳлили шуни 

кўрсатдики, унда имконияти чекланган ўқувчиларни хавфсиз ҳаёти ва унга 

тайёргарлик тўғрисида фанлар бўйича тарқоқ индивидуал маълумотлар 

мавжуд, аммо у бир тизимга мувофиқлашмаган, ҳамда амалга ошириш 

механизми назарий асос билан чегараланган. Шу билан бирга, имконияти 

чекланган ўқувчиларнинг шахсий хавфсизлиги, чекланган ҳаётий фаолият 

шароитида уларни соғлиғини сақлаш ва ижтимоий мослашувни яхлит 

кўриниши амалий механизмлари мавжуд эмас. 

 Инклюзив таълимдаги бу каби муаммони фанларнинг умумий таълим 

дастурларини мувофиқлаштириш, хавфсиз ҳаёт фаолияти компоненти 

модулларини ажратиш, фанлараро интеграциясини ҳисобга олган ҳолда 

амалий фаолият билан уйғунлашишини тақозо этади.   

Мазмунан олиб қарайдиган бўлсак, бу жараён ҳар бир имконияти 

чекланган ўқувчилар учун ўқув материалининг мантиқий тўлдирилган 

қисмини бажариш учун зарур бўлган компетенцияни шакллантиради. 

Шунингдек, ушбу ўқув материалида имконияти чекланган ўқувчиларнинг 

атроф-муҳитда ва касбий фаолиятида ҳаётий хавфсизлиги тўғрисида тўлиқ 

маълумот шаклланади. Имконияти чекланган ўқувчилар ҳаёти 

хавфсизлигини ўргатишда интегратив-модулли ёндашувдан фойдаланиш, 

инклюзив таълим мазмунининг ташкилий-методик жиҳатдан янада 

оширади. 

Интегратив-модулли ёндашувдан фойдаланиш имконияти чекланган 

ўқувчиларга атроф-муҳитни ўрганиш, улар билан ўзаро муносабат, шахсий 

ҳаёт хавфсизлигини таъминлаш ва ижтимоий мослашишни янада 

тезлаштиради, ҳамда самарадорлигини оширади. 

Имконияти чекланган ўқувчиларни касбий тайёрлаш учун инклюзив 

ўқув муҳитини услубий моделлаштириш асосида келажакда уларнинг 

хавфсиз ҳаётга тайёргарлигини шакллантиришни асосий йўналишлари 

қуйидагиларда акс этади деб ўйлаймиз: 

- индивидуал таълим эҳтиёжларига мувофиқ ёндашувда; 

- имконияти чекланган ўқувчиларнинг манфаатлари ва фаолиятларига 

мос келадиган тизимни амалиётда жорий этилишида; 

 - бирлаштириш, инклюзив ўқув жараёнининг барча таркибий 

қисмларини бирлаштиришда; 

-, имконияти чекланган ўқувчиларни барқарор социализация жараёнига  

босқичма-босқич ўтказишни замонавий педагогик-психологик дастурини 

ишлаб чиқиш ва мавжудларини оптималлаштиришда. 

Амалий таълим сифатини ошириш ҳозирги вақтда бутун дунё 

ҳамжамиятининг долзарб муаммоларидан биридир. Ушбу муаммони ҳал 

қилиш таълимни модернизация қилиш, ўзига хос хусусиятларни тушуниш 

ва ўқув жараёнини ташкил этиш усуллари, ҳамда технологияларини 

оптималлаштириш билан боғлиқ [9]. 

Хулоса қилиб айтганда, замонавий педагогик таълим муҳитини 

барқарорлаштириш имконияти чекланган ўқувчиларнинг шахсий 

хавфсизлиги ва ижтимоий мослашувини ривожлантиришда, ҳамда 

ижтимоий интеграциясини мувофиқлаштиришда муҳим рол ўйнайди.  

Шунингдек, бу жараён инклюзив ўқув жараёнини барча иштирокчилари 

ўртасида боғловчи рол ўйнайди ва бир қатор босқичларни ўз ичига олади: 

-биринчидан,  имконияти чекланган ўқувчиларнинг қобилиятларини 

аниқлаш ва мустақил иш йўналишини танлашда ёрдам бериш учун 

келажакдаги касб асослари, ҳамда ўқув жараёнини ўзига хос хусусиятлари 

билан танишишни назарда тутади; 

– иккинчидан, имконияти чекланган ўқувчиларнинг ижтимоий 

мослашуви ва касбий билимларини ошириши, ҳамда келажакдаги 

фаолиятига қизиқишларини шакллантиришни таъминлайди; 

-учинчидан,  амалиётга йўналтирилган технологиялар асосида 

имконияти чекланган ўқувчиларни ижтимоий аҳамиятга эга бўлган соҳа ва 

касбларга индивидуал фаолиятини мувофиқлаштиради. 

-тўртинчидан,  имконияти чекланган ўқувчиларни индивидуал 

фаолият позицияни ривожлантиради, ҳамда амалиётга йўналтирилган 

ижтимоий-маданий имкониятларини ошириб, хавфсиз хулқ-атвор омиллари 

манбаларини таъминлайди. 

